
ТАРИХШУНОСЛИКДА ХОТИН-ҚИЗЛАР МАСАЛАСИ
Ўрганилаётган мавзу тарихшунослиги шуни кўрсатадики, мазкур мавзу ҳозиргача илмий билимнинг мустақил объекти сифатида янгича дунёқараш, миллий мафкура нуқтаи назаридан тадқиқ этилмаган. Шунингдек, мавзунинг айрим жиҳатлари алоҳида ҳолда тадқиқ этилган бўлиб, яхлит тарзда илмий ўрганилган.  

О.В.Горшунова, А.Джалилов тадқиқотлари орқали ишда Мусулмон динининг тарқалиши хотин-қизларнинг ҳаётида ҳам туб ўзгаришларга сабабчи бўлганлигини, бу жараён давомида хотин-қизларнинг жамиятдаги ўрни, турмуш тарзлари ва моддий-маънавий жиҳатларига аниқлик, мантиқий таянчларни аниқлаш орқали аёллар аҳволини аянчли эканлиги тадқиқини кўрамиз. 

Мавзуни ёритишда алохида тўпламларнинг ўрни катта бўлиб, улардан ислом ва шарқ аёллари тўпламида Саудия Арабистони, Покистон, Туркия, Ироқ, Афғонистон, Ўрта Осиё мусулмон аёлларининг ижтимоий-иқтисодий, сиёсий ва маданий ҳаёти масалаларини тадқиқига бағишланган бу тўплам ўрганилаётган даврида жамиятнинг стратификациясида аёллар ферменти: анъанавийлик ва ўзгаришларда Ислом динини ўрнини кўрсатиб берувчи мухим манба эканлиги билан аҳамиятлидир. Шунингдек, жамоавий муаллифликдаги шарқ аёллари тўпламида Шарқ мамлакатларида аёллар турмуш тарзи, аёл ёзувчи ва шоиралари ҳаёти, аёл публицистларнинг журнал ҳамда оммавий ахборот воситаларидаги ўрни ижоди тахлил қилиб берилган. 


Р.Найдуллаева ва Р.Крумаларнинг мухаррирлигидаги тўпламда хотин-қизларнинг ижтимоий-иқтисодий турмуш тарзи, мамлакат ҳаётида иштироки статистик рақамларни ёритиб бериш билан ажралиб туради. 


Шунингдек, хотин-қизлар фаолиятига доир турли йилларда ўтказилган илмий-назарий конференциялар ўқилган турли-туман илмий маърузалар ҳам ўрганилиётган даврда аёллар жамиятдаги ўрнини тахлил этишда ва улардан танқидий нуқтаи назардан фойдаланишда ёрдамчи манба вазифасини бажаради. М.Василова китоби тадқиқ қилинган даврнинг инқилобгача бўлган Ўзбекистон аёлларининг ҳаётини, турмуш тарзини, анъанаси тадқиқи билан ажралиб туради. Аммо, китоб камчиликлардан холи эмаслиги “социалистик” мафкура асосида тадқиқ қилинганлигидадир.


20 асрнинг 50-йилларидан бошлаб, хотин-қизлар масаласи илмий-тадқиқот иши сифатида ўрганила бошланди. Бироқ, бу тадқиқотлар асосан фанталогик характерга эга бўлиб, хотин-қизларнинг паранжини ташлаши билан боғлиқ бўлган тарихий воқеаларнинг баёнидан иборат эди. Шу билан бирга, муаллифлар томонидан бир қанча муҳим масалалар, жумладан маҳаллий аҳолининг хотин-қизлар “озодлиги”га қарши бўлган мухолифатчи қисми, хотин-қизларнинг тенг хуқуқлилиги ҳақидаги янги тушунчани патриархал имтиёз кучли бўлган анъанавий турмуш тарзига сингиши қийин кечганлиги ҳақида фикрлар билдирилмади. Аксарият тадқиқотларда хотин-қизлар “озодлиги” учун ҳаракат силлиқ, бир маромда, режа асосида, қийинчиликларсиз олиб борилганлиги ифода этилган.


20 асрнинг 60-йилларида ҳам хотин-қизлар масаласи билан боғлиқ муаммоларни ўрганиш янада чуқурлашди ва илмий мақолалар, номзодлик, докторлик диссертациялари ҳамда монографиялар яратилди. Улар архив материаллари ва манбавий адабиётлар асосида яратилган биринчи умумлашган ишлар бўлса-да, ягона сиёсий мафкура қолипида ёзилган бўлиб, кўп муҳим масалаларни моҳияти соҳталаштирилган эди. 


20 асрнинг 70-йилларида Ўрта Осиё республикаларида аёллар масаласи “хал қилиниши” тарихини ўрганиш фаоллашди. Жумладан, Ўзбекистон хотин-қизларининг ижтимоий аҳволи ва хотин-қизлар харакати масалалари Х.С.Шукуров, Р.Х.Аминова ва бошқа тарихчиларнинг тадқиқотларида ўз ифодасини топди. Аммо, бу даврдаги адабиётларда ҳам қатор камчиликлар борлигини кўрсатиб ўтиш лозим. Жумладан, Ўрта Осиё хотин-қизларини озодликка чиқаришда мавжуд тузум миллий урф-одатлар, аньанавий қадриятларга эътибор бермай, камситилганлиги, зўравонлик усуллари қўлланганлиги, саноатлаштириш ва жамолаштириш сиёсати салбий оқибатларининг хотин-қизлар турмушига таъсири хақида маълумот берилмаган.


Ўрта Осиё хотин-қизларининг ўзига хос ижтимоий муаммолари, уларнинг оғир ахволи хақидаги масалалар фақат, асримизнинг 80-йиллари охирига келиб ўртага ташланди. Советлар даврида нашр этилган адабиётларнинг илмий-танқидий тахлили қуйидаги хулосаларга келиш имконини беради:


-Шу пайтгача яратилган тадқиқотларда тарихий воқеаларни акс эттирувчи бой орантик материаллар тўпланди ва умумлаштирилди, аммо, тадқиқотларнинг барчаси мафкуравий сиёсат хукмронлиги даврида ёзилган бўлиб, уларда ўша даврдаги хукмрон мафкуранинг кучли таъсири сезилиб туради; 


-Ўрганилаётган масалалар коммунистик мафкура тазйиқи остида расмий андозага айланган қарашлар нуқтаи назаридан бир ёқлама ёритилган ва ниҳоятда сиёсатлаштирилган;


-совет хукумати томонидан хотин-қизлар масаласининг “хал этилганлиги” хақидаги ғайри-илмий хулосали асослаш, миллий, диний, анъанавий қадриятларга қарши кураш ғояси тадқиқотлар моҳиятини ташкил этган;


XX асрнинг дастлабки ўттиз йиллигида жамиятнинг ижтимоий ҳаётида аёллар ферменти: анъанавийлик ва ўзгаришлар мукаммал алохида тадқиқ қилинмаган. Ўзбекистон Республикаси мустақиликка эришгандан кейингина холисона илмий тахлилга кенг имкониятлар очиб берилди. Мустабид тузумнинг инқирозга юз тутиши, марксистик методологиянинг рад этилиши, миллий маънавиятнинг тикланиши Ўзбекистон тарихини ёритишга ҳақиқий илмий, сиёсатдан холи бўлган муносабатларнинг шакланишига, шу жумладан, совет хокимиятининг махаллий миллат хотин-қизларига муносабатида тарихий хақиқатнинг тикланишига имкон берди. Мустақилликнинг дастлабки йилларида мазкур масалани тарихчилардан Р.Х.Аминова, Д.А.Алимова миллий истиқлол ғояси асосида бугунги кун нуқтаи назаридан тадқиқ этди.


Жумладан, Р.Х.Аминова “Қайта қуриш шароитида Ўзбекистонда социал ривожланишнинг долзарб муаммолари” номли рисоласида аёлларнинг олий умумтаълим даражаси уларнинг касбий машғуллигига мос келмаётганлиги, уларнинг кам малакали ёки малакасиз меҳнат билан машғуллиги эркакларга нисбатан ортиқ эканлигини таъкидлаб, шундай ёзади: Жумхурият саноати, қурилиши, қишлоқ хўжалигида қўл меҳнати билан машғул аёллар улуши мамлакатга нисбатан юқори. Республика саноатида қўл меҳнати салмоғи 35,3 фоизни ташкил этса аёллар орасида эса 42,5 фоиздан иборат бўлди. Ўз-ўзидан кўриниб турибдики, биз ёритаётган даврни бу холатлари колониал ва совет адабиётларида хозирги тадқиқ қилинмаган муаммоларидан биридир.


Д.Алимова ўз монографиясида илк бор кенг қамровли манбалар асосида хотин-қизлар муаммосини танқидий ўрганган. Унда Ўрта Осиё ижтимоий-сиёсий ва маданий ҳаётида хотин-қизларнинг тутган ўрни тарихшунослик нуқтаи назаридан ёритиб берилган. Шунингдек, олима хотин-қизлар масаласида фақат “Хужум” харакати янгича баҳоланганлигини, бироқ унинг тарихи ва “аёллар кооперацияси” масаласи, 1925-1929 йиллардаги ер-сув ислохотининг хотин-қизлар эмансипациясидаги роли, ушбу йўналишдаги жамоат ташкилотларининг фаолияти, ижтимоий ишлаб чиқаришга хотин-қизларни жалб қилиш, хотин-қизларнинг аҳволига қишлоқ хўжалигини жамоалаштириш сиёсати таъсири янги типдаги хотин-қизларнинг шакланиши билан маданий ривожланишнинг ўзаро алоқадорлиги каби масалалар миллий истиқлол мафкураси асосида ўрганилиши долзарблигича қолганлигини таъкидлайди. 

Ўзбекистон мустақилликка эришиши 90-йилларнинг иккинчи ярмида ва 2000-йилларда янги тарихий тафаккур руҳида, янги ёндошув ва методология асосида тарих фани ва ижтимоий фанларнинг яъни, иқтисод, фалсафа ва хуқуқ сингари деярли ҳамма соҳаларда аёллар аҳволини ўрганишга эътибор қаратилиб, хотин-қизлар масаласига оид бир қатор номзодлик ва докторлик диссертациялари ҳам химоя қилинган. Ушбу диссертацияларда тадқиқ этилаётган даврдаги совет хокимиятининг хотин-қизларга муносабати мустамлакачилик моҳияти миллий истиқлол ғояси асосида, илмий тарзда, холис ёритиб берилган. Лекин бу тадқиқотларда муаммонинг айрим жихатларигина ўз ифодасини топган.

Я.А.Абдуллаеванинг “Қорақалпоғистон хотин-қизлари: кеча ва бугун (XIX асрнинг охири ва XX аср бошлари)” номли махсус монографияси ва мақолаларига алохида тўхталиб ўтиш жоиз, чунки, уларда архив ҳужжатларига асосланган илмий хулоса ва кенг маълумотлар берилган. У ўз монографиясида совет хокимяти ва коммунистик партиянинг хотин-қизлар ўртасида олиб борган сиёсатининг қарама-қарши характерга эга бўлганлигини, ижобий ва салбий аҳамият касб этганлигини, улар орасида иш олиб боришнинг махсус иш услублари, шакллари, механизмлари мажмуи яратилгани биринчи бўлиб аниқ мисоллар асосида кўрсатиб берилган. Советлар ва Коммунистик партия томонидан олиб борилган ишларнинг таснифи яратилган.


М.Тўхтахўжаева ўзининг хотин-қизлар масаласига бағишланган “Ўтмиш толиқтирган аёллар” асарида хотин-қизлар ахволининг яхшиланиши жамиятга фақат ижобий таъсир кўрсатди, деб таъкидлайди. 


“... бугунги кун хотин-қизларини жамиятнинг ижтимоий, сиёсий ва маънавий соҳаларга қадимгидек интилаётганини ҳеч ким инкор этмайди. Кечагина совет мактаблари ва университетларида ўқиган хотин-қизлар бугунги кунга келиб ўз интеллектуал ва таълим солохиятини танлади”,-деб ёзади. Олима хотин-қизлар масаласини давлат сиёсати даражасига кўтарилишини тарихий жараёнлар билан боғлиқ холда тадқиқ этади.


Кейинги йилларда тарихчи олимларимиз томонидан республикамизнинг шахар ва қишлоқлари тарихини ёритишга катта имкониятлар яратилди. Бу тадқиқотларда хотин-қизлар фаолиятига ҳам тўхталганликлари ижобий холдир. Жумладан: Э.Мирзалиев, М.Базарова, Э.Хайитбоев, Ю.Қирғизов, Т.Акрамовларнинг тадқиқотлари хотин-қизлар масаласи бўйича янги маълумотлар бериши билан ахамиятли. 


Мустақиллик йилларида чоп этилган асарлар ичида тарих фанлари доктори, профессор А.Н.Расулов, сиёсатшунослик фанлари доктори Т.Файзуллаевлар масъул муҳаррирлигидаги тўплам ва унга киритилган илмий мақолалар мустақиллик нуқтаи назаридан тадқиқ қилинган бўлиб иш учун керакли манбалар бериш билан ажралиб туради.


Чор Россияси даврида ўлканинг иқтисодий ва маданий ҳамда халқларнинг турмуш шароитини, шунингдек ўлкада хотин-қизлар соводхонлиги борасида Россиядан келган зиёли аёлларнинг фаолияти ҳақида қимматли маълумотларни иш учун берувчи тадқиқотни махаллий олимлмлар томонидан чоп эттирилиши мустақиллик йилларида тарихимизнинг очилмган саҳифалари тўлдирилиётгандан нишонадир. Бундай ишлар жамламасига И.Ю.Юсупов, Э.Ю.Мирзалиевлар ҳамкорлигида яратилган китобни киритиш мумкин. Аммо, бу асар хам ўрганилаётган муоммо учун бир ёқлама ёрдамчи хисобланади.

Шундай қилиб, бир мавзуни мукаммал ёритиш учун илмий ва даврий ёндашиш зарур. Муаммони ёритиш эса архив манбаларига, адабиётларга ва турли тадқиқот ишларини синчиклаб ўрганишни ва уларга холисона ёндашишни талаб этади. Бу борада Президент Ислом Каримовнинг “Тарихий хотирасиз баркамол киши бўлмагандек, ўз тарихини билмаган халқнинг келажаги ҳам бўлмайди ”, “Тарихий хотирасиз келажак йўқ”, “Ўзликни англаш тарихни билишдан бошланади”, “Инсон учун тарихдан жудо бўлиш-ҳаётдан жудо бўлиш демакдир” деган методологик аҳамиятга молик сўзлари дастуриламал бўлиб хизмат қилмоқда.


Юқоридаги манбаларни тахлил қилиб қуйдаги хулосага келишимиз мумкин:

· XX асрнинг дастлабки ўттиз йиллигида жамиятнинг ижтимоий стратификациясида аёллар ферменти: анъанавийлик ва ўзгаришлар масаласи хозирги қадар ўрганилмаган;

· Ахоли таркибида маҳаллий ва европалик аёллар статистикаси комплекс тарзда тадқиқ этилмаган;

· Туркистонда маҳаллий ва европалик аёллар ўзаро муносабати, ижтимоий холати ва турмуш тарзи қандай кечганлиги кам ўрганилган;

· Ижтимоий ҳаётда хотин-қизлар масаласи ва мафкура масаласи, улар нисбатининг бўлиши сабабларини илмий жиҳатдан, янги мафкуравий муҳим ва миллат манфатлари нуқтаи назаридан тахлил этилмаган;

· Хотин-қизлар ва демократия масаласини ўрганиш, танлаган мавзу ва белгиланган даврий доира муҳитида хотин-қизларга маъмурий-буйруқбозлик тизимининг салбий таъсири мохияти аниқланмаган;

· Жамият аъзоларида сиёсийлашган тузимдан безиш ва ундан бегоналашув ҳолатининг юзага келишини ўрганилмаган.
Мустақиллик шароитида вазият тубдан ўзгариб, юқорида қайд қилинган илмий тамоийиллар коммунистик мафкуранинг сиёсий найрангларидан холи бўлганлиги учун ҳам, у ижтимоий фанларга хизмат қила бошлади. Мустақиллик тарихни холисона ёритиш имкониятини яратди. “Ўзбек олимларининг куч ғайратлари билан-деб ёзади И.А.Каримов,тарихимизнинг кўпдан-кўп ғоят муҳим саҳифалари, энг аввало, Темурийлар даври, XIX аср охири, XX аср бошлари тарихи янгидан кашф этилди. Шуни эсда тутиш муҳимки, ўтмишимизни “оқлаш” вазифаси умуман олганда бажариб бўлинди, ҳозир эса асосий вазифа, тарихий таҳлилини илмий жиҳатдан холисола ва ҳалол амалга оширишдан иборатдир”.  

Шу билан бирга, Ўзбекистон Республикаси Конституцияси, республикамизда хотин-қизларнинг жамият-сиёсий, ижтимоий-иқтисодий ва маънавий соҳалардаги ролини кучайтириш асослаб берилган республика Олий мажлис томонидан қабул қилинган қонунлар, оила, оналик ва болаликни муҳофаза қилиш борасида ишлаб чиқилган дастурлар муҳим аҳамият касб этди. 

